ՀԻՄՆԱՎՈՐՈՒՄ

1. Իրավական ակտի ընդունման անհրաժեշտությունը (նպատակը).
          Հայաստանի Հանրապետության Կոտայքի մարզի Բյուրեղավան համայնքի Նուռնուս  բնակավայրի «Արձագանք» քանդակի հարակից տարածքի նկատմամբ հանրության գերակա շահ ճանաչելու մասին Հայաստանի Հանրապետության կառավարության որոշման ընդունումը պայմանավորված է պատմության և մշակույթի անշարժ հանրապետական նշանակության նորահայտ հուշարձանի հարակից հողամասերի նպատակային և գործառնական նշանությունը փոփոխելու և իրավական կարգավիճակը հստակեցնելու, հուշարձանի հետագա պահպանությունն ապահովելու, անխոչընդոտ նորոգման և վերականգնման աշխատանքներն իրականացնելու, պատմագեղարվեստական արժեքի բացահայտման, պահպանական գոտում օգտագործման պայմանակարգերի (ռեժիմի) պահպանման, շրջակա տարածքի կառուցապատման կանոնակարգման ու բարեկարգման. հուշարձանը մշակութային, ճանաչողողական և զբոսաշրջային նպատակներով առավել արդյունավետ օգտագործման անհրաժեշտությամբ: 
2. Ընթացիկ իրավիճակը և խնդիրները.
Կոտայքի մարզի Բյուրեղավան համայնքի Նուռնուս  բնակավայրի «Արձագանք» քանդակի վերականգնման աշխատանքների ընթացքում պարզվել է, որ հուշարձանի և դրան հարակից տարածքները՝ շուրջ 5000 քմ մակերեսով, հանդիսանում են քաղաքացու սեփականություն: Կոտայքի մարզպետարանում, համայնքի ղեկավարի, ՀՀ կադաստրի կոմիտեի հետ քննարկումների արդյունքում և ներկայացված տեղեկատվությամբ ճշտվել է հիշյալ հողի կադաստրային ծածկագիրը, նպատակային նշանակությունը և հստակցվել է սեփականատերը: Հողամասի օտարման խնդիրը քննարկվել է հուշարձանի պահպանության հետ առնչվող վերոնշյալ անձանց հետ: Հարցի կարգավորման համար սեփականաշնորված հողամասը մեկ այլ համայնքի սահմաններում գտնվող հողակտորով փոխանակելու (Ծաղկաձոր համայնք) փորձ է կատարվել, սակայն հետագա քննարկումների արդյունքում պարզվել է, որ իրավական հիմքերը բավարար չեն նման փոխանակում իրականացնելու համար: 
[bookmark: _GoBack]Ներկայում, քանի որ հուշարձանը գտնվում է քաղաքացուն սեփականաշնորհված հողամասում՝ հնարավոր է դառնում ցանկացած պահի վերջինիս կողմից լրացուցիչ խոչընդոտների հարուցումը դրա պահպանության, նորոգման ու վերականգնման, տարածքի բարեկարգման աշխատանքների, նպատակային օգտագործման գործընթացների կազմակերպումն  ապահովելու հարցում: Միաժամանակ, հուշարձանի զբաղեցրած և հարակից տարածքները գտնվում են Երևան-Սևան միջպետական ճանապարհի միջնահատվածում, որտեղ սեփականատիրոջ կողմից հուշարձանի բնույթին հակասող աշխատանքների իրականացումը պատճառ կարող է հանդիսանալ հուշարձանի և դրա միջավայրի, պատմագեղարվեստական տեսքի և արժեքի աղճատման, մշակութային և զբոսաշրջային նպատակներով օգտագործման բացառմանը: Այս իրավիճակի փոփոխության համար՝ կատարված ուսումնասիրություններով և քննարկումների արդյունքում առավել նպատակահարմկար է համարվել հիշյալ հողամասից 1600 քմ հողի նկատմամբ հանրության գերակա շահի ճանաչումը, ինչը թույլ կտա ապահովել հուշարձանի և դրա պատմական միջավայրի պահպանության խնդիրը: Հողի սեփականատերը համաձայնություն է տվել գործընթացի իրականացմանը և արդյունքում 2022 թվականին ձեռք է բերել նշյալ հողակտորի նկատմամբ գույքային իրավունքի գրանցման վկայականը:
3. Կարգավորման նպատակը և բնույթը. 
Սույն մշակված որոշման ընդունմամբ կկարգավորվեն և կհաստատվեն հուշարձանի նկատմամբ պետության, պետական լիազոր մարմնի իրավասությունները, կհստակեցվի պետական մարմինների գործառույթների շրջանակը, ծրագրվող և իրականացվող աշխատանքների ու միջոցառումների կազմակերպման անխոչընդոտ ապահովումը, հուշարձանի օգտագործման և պահպանության ՀՀ օրենսդրությամբ նախատեսված միջոցառումների իրականացումը, կլուծվի հուշարձանի տարածքի նպատակային և գործառնական նշանակության փոփոխության և ՀՀ Կոտայքի մարզի պատմության և մշակույթի անշարժ հուշարձանների պետական ցուցակում նորահայտ հուշարձանը ընդգրկելու օրենսդրությամբ սահմանված հարցերը:
4. Նախագծի մշակման գործընթացում ներգրավված ինստիտուտները և անձինք.
         Նախագիծը մշակվել է ՀՀ կրթության, գիտության, մշակույթի և սպորտի նախարարության կողմից:
5. Ակնկալվող արդյունքը.
          Որոշման ընդունման արդյունքում կապահովվեն հուշարձանների պահպանության և օգտագործման գործընթացները, բարենպաստ պայմաններ կստեղծվեն հուշարձանների պահպանության և օգտագործման բնագավառում լիազոր մարմնի, պետական կառավարման մարմնի, հանրության, իրավաբանական ու ֆիզիկական անձանց կողմից քանդակի պահպանության և օգտագործման խնդիրների լուծման համար: 
6. Հայաստանի Հանրապետության Կոտայքի մարզի Բյուրեղավան համայնքի Նուռնուս բնակավայրի «Արձագանք» քանդակի հարակից տարածքի նկատմամբ հանրության գերակա շահ ճանաչելու մասին Հայաստանի Հանրապետության կառավարության որոշման նախագծի ընդունման կապը  ռազմավարական փաստաթղթերի հետ. 
   Հայաստանի Հանրապետության Կոտայքի մարզի Բյուրեղավան համայնքի Նուռնուս  բնակավայրի «Արձագանք» քանդակի հարակից տարածքի նկատմամբ բացառիկ` գերակա հանրային շահ ճանաչելու մասին Հայաստանի Հանրապետության կառավարության որոշման նախագծի ընդունումը բխում է Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին ՀՀ օրենքի 4-րդ հոդվածի, «Հայաստանի վերափոխման ռազմավարության» 2050 ցուցանիշների Մեր ազգային արժեքները մասի 7-րդ կետի, ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին N 1902-Լ որոշմամբ հաստատված N 1 հավելվածի «Կրթության, գիտության, մշակույթի և սպորտի նախարարություն բաժնի «Մշակույթ  մասի 33-րդ կետով սահմանված պահանջներից:
   7. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպսասվելիք փոփոխությունները.
   Հայաստանի Հանրապետության Կոտայքի մարզի Բյուրեղավան համայնքի Նուռնուս բնակավայրի «Արձագանք» քանդակի հարակից տարածքի նկատմամբ հանրության գերակա շահ ճանաչելու մասին Հայաստանի Հանրապետության կառավարության  որոշման նախագծի ընդունումը Հայաստանի Հանրապետության պետական բյուջեում առաջացնում է լրացուցիչ ծախս սեփականատիրոջ գույքի նկատմամբ հանրային գերակա շահ ճանաչելու պահանջով՝ օտարվող գույքի գնահատման արդյունքում հաշվարկված շուկայական արժեքի չափով: 



